
2023 წლის საუკეთესო პრაქტიკის პროგრამაში მონაწილეობაზე
დმანისის მუნიციპალიტეტი

1. პრაქტიკის/ინიციატივის სათაური: 
ახალგაზრდული სივრცე-მედიათეკა
2. თემატიკა:
ახალგაზრდული პოლიტიკის განხორციელება და ახალგაზრდობის ჩართულობის ხელშეწყობა.

3. პრაქტიკის/ინიციატივის ავტორი/ინიციატორი: 
       დმანისის მუნიციპალიტეტის მერია

4. მუნიციპალიტეტის ზოგადი მონაცემები:  
დმანისის მუნიციპალიტეტი ქვემო ქართლის მხარის დასავლეთ ნაწილში ზღვის დონიდან 1250 მ-ზე მდებარეობს მდებარეობს. მუნიციპალიტეტის საზღვრებში შედის 59 დასახლებული პუნქტი, აქედან 58 სოფელია და ერთი ქალაქი. ყველა მათგანს მინიჭებული აქვს მაღალმთიანი დასახლების სტატუსი. მუნიციპალიტეტს ჩრდილოეთიდან წალკის რაიონი ესაზღვრება, აღმოსავლეთით - თეთრიწყარო და ბოლნისი, დასავლეთით კი - ნინოწმინდა. მუნიციპალიტეტის ცენტრი – დმანისი თბილისიდან დაშორებულია 102 კმ-ით, ხოლო რეგიონის ადმინისტრაციული ცენტრიდან, რუსთავიდან – 116 კმ-ით, უახლოესი რკინიგზის სადგურიდან (ბოლნისის მუნიციპალიტეტი, დაბა კაზრეთი) – 30 კმ-ით. მუნიციპალიტეტის მთლიანი ფართობია 119 880 კმ2 და ზღვის დონიდან 720-3100 მეტრზეა.
მოსახლეობის რაოდენობა საქსტატის 2023 წლის მონაცემებით შეადგენს 21 634 კაცს.  მუნიციპალიტეტი ეთნიკურად მრავალფეროვანი მოსახლეობით გამოირჩევა, 68% აზერბაიჯანელი, 29 % ქართველი, 3 % სხვა-რუსი, უკრაინელი, ბერძენი. 2014 წლის მონაცემებით მუნიციპალიტეტში 4041 ახალგაზრდა დმანისის მუნიციპალიტეტში დევნილების რაოდენობა შეადგენს 407 პირს. შშმ პირთა საერთო რაოდენობა (I ჯგუფი, II ჯგუფი, III ჯგუფი) კი შეადგენს 583 პირს (215 ქალი და 50 ბავშვი), მარჩენალ დაკარგული ოჯახი 84. სოციალურად დაუწველი პირის სტატუსი აქვს 9907 პირს (100 000 ქულის ჩათვლით).
5. მუნიციპალიტეტის მახასიათებლები: 
· შიდა ფაქტორები - დმანისის მუნიციპალიტეტის მერიაში დასაქმებულთა რაოდენობა შეადგენს 118 პირს (106 შტატი, 12- შრომითი ხელშეკრულებით დასაქმებული), რომელთა კვალიფიკაციის ამაღლება ხორციელდება ყოველწლიურად. მუნიციპალიტეტის დაქვემდებარებაში შედის 9 ააიპი, სადაც სხვადასხვა თანამდებობაზე დასაქმებულია 350 თანამშრომელი.
მიუხედავად იმისა, რომ მუნიციპალიტეტში აღინიშნება მოსახლეობის ძირითადად განვითარებულია სოფლის მეურნეობა, ვაჭრობა, შედარებით ნაკლებად წარმოება/გადამუშავება. ტურიზმი და მომსახურების სფერო ადგილობრივი ეკონომიკის პერსპექტიულ დარგად იკვეთება, დმანისის ისტორიის და გათხრებზე აღმოჩენილი მნიშვნელოვანი მიგნებების გათვალისწინებით. დღეის მდგომარეობით მუნიციპალიტეტის 2023 წლის ბიუჯეტი შეადგენს 29002,8 ლარს, ადგილობრივი 21545,9 ლარი, სახელმწიფო ფონდიდან- 7456,9 ლარი (ათას ლარებში).
· გარე ფაქტორები -  დმანისში მდებარეობს სასაზღვრო გამშვები პუნქტი სომხეთთან – გუგუთი, რომელიც მუნიციპალიტეტის ცენტრიდან 38 კმ-ით არის დაშორებული. სასაზღვრო-გამშვები პუნქტის არსებობა სოფელ გუგუთთან ხელშესახები პოტენციალია. დღესდღეობით ეს პუნქტი არ არის სომხეთთან დამაკავშირებელი მთავარი პუნქტი, მაგრამ ადგილობრივი მოსახლეობისთვის შეიძლება მნიშვნელოვან უპირატესობად იქცეს ტრანს-სასაზღვრო ვაჭრობის გაზრდის შემთხვევაში.
[bookmark: _Hlk150954500]მუნიციპალიტეტი ჩართულია USAID- ის ადგილობრივი თვითმმართველობის პროგრამაში, რომელიც მიზნად ისახავს საქართველოში მიმდინარე დეცენტრალიზაციის და საჯარო მმართველობის რეფორმის მხარდაჭერას, ანგარიშვალდებულებისა და მოქალაქეთა ჩართულობის გაზრდას. პროგრამა ხელს შეუწყობს დიალოგს და პარტნიორობას ადგილობრივ თვითმმართველობას, მოქალაქეებს, არასამთავრობო და კერძო სექტორებს შორის, მუნიციპალური მმართველობის სისტემების, საჯარო სერვისების გაუმჯობესებისა და ადგილობრივი შემოსავლების გაზრდის მხარდასაჭერად. ასევე, მუნიციპალიტეტს მემორანდუმი აქვს გაფორმებული CENN-თან, რომელიც ითვალისწინებს პროგრამის „სამოქალაქო საზოგადოების გაძლიერება ინკლუზიური და პოსტ-კოვიდ აღდგენისათვის“ ფარგლებში მონაწილეობით დემოკრატიის პრაქტიკის გაძლიერებას ადგილობრივ დონეზე და ადგილობრივი ინიციატივების ფინანსურ მხარდაჭერას. 2022 წელს დმანისის მუნიციპალიტეტი დაძმობილდა აზერბაიჯანის რესპუბლიკის დაშქესანის რაიონთან. დაძმობილება ითვალისწინებს ახალგაზრდულ საქმეთა და სპორტის სფეროებში ინფორმაციისა და გამოცდილების გაზიარებას.

6. პრაქტიკის/ინიციატივის მოკლე აღწერა: 
 

· გამოწვევა 
ახალგაზრდობის სფეროს გასაძლიერებლად და ახალგაზრდების მხარდაჭერისთვის ერთ-ერთ მნიშვნელოვან მექანიზმს ახალგაზრდებისათვის სივრცის გამოყოფა და გარკვეული ადმინისტრაციული ხარჯების დაფარვა წარმოადგენს. აღნიშნული საკითხის სიმწვავე დასტურდება 2020 წელს ახალგაზრდობის სააგენტოს მიერ ჩატარებული ახალგაზრდობის საჭიროებების, პრობლემების, გამოწვევის და შესაძლებლობების კვლევით, რომელშიც მონაწილეობა მიიღო სხვადასხვა ეთნოსის წარმომადგენელმა 14 დან 29 წლის ჩათვლით 275 ახალგაზრდამ მათ შორის, არასამთავრობო ორგანიზაციების წარმომადგენლებმა. კვლევის შედეგებმა აჩვენა, რომ დმანისელი ახალგაზრდობის ჩართულობის გაზრდისათვის კრიტიკულად მნიშვნელოვანი იყო შეკრებებისა და არაფორმალური განათლების მიღების კუთხით სივრცის არსებობა. 
· წარსული გამოცდილება 
ახალგაზრდობა, ასევე სამთავრობო თუ არასამთავრობო სექტორი ინიციატივების დაგეგმვისა და შემეცნებითი თუ გაცნობითი შეხვედრების ორგანიზებისას ძირითადად იყენებდა მერიის დაქვემდებარებაში არსებული ააიპების (საგანმანათლებლო ცენტრის დარბაზი, კულტურისა და ხელოვნების ცენტრის დარბაზი) ან საჯარო სკოლებში არსებული ფართს. 

· პასუხი არსებულ გამოწვევაზე - 2022 წელს, დმანისის მუნიციპალიტეტის მერის ინიციატივითა და განათლების, კულტურის, სპორტისა და ახალგაზრდობის საქმეთა სამსახურის აქტიური ჩართულობით, ასევე არასამთავრობო ორგანიზაციების მხარდაჭერით ახალი შემადგენლობით მუშაობა განაახლა დმანისის მუნიციპალიტეტის მერის ახალგაზრდულმა სათათბირომ, რომლის წევრებმაც გასვლითი შეხვედრები აწარმოეს მუნიციპალიტეტის სხვადასხვა ადმინისტრაციულ ერთეულში და პირადად მოიკვლიეს ახალგაზრდობის ყველაზე მნიშვნელოვანი საჭიროებები. დმანისის მუნიციპალიტეტის მერთან და საკრებულოს თავმჯდომარესთან დაგეგმილ შეხვედრაზე მათ ხაზი გაუსვეს ახალგაზრდებისათვის სივრცის არსებობის მნიშვნელობას და სწორედ მათი ჩართულობით, მათი მხრიდან საკუთარი სივრცის არსებობის საჭიროება დღის წესრიგში უფრო მეტად დადგა. 


7.  განხორციელებული პრაქტიკის/კონკრეტული ინიციატივის დეტალური აღწერა:

· პროექტის შინაარსი;
[bookmark: _GoBack]პროექტის ფარგლებში, დმანისის მუნიციპალიტეტის თვითმმართველობამ, ახალგაზრდული პოლიტიკის განხორციელების ხელშეწყობის მიზნით, გამოყო მუნიციპალურ ბალანსზე არსებული რეაბილიტირებული შენობა ქალაქ დმანისში, ვაჟა-ფშაველას ქუჩაზე არსებულ ყოფილი საბავშვო ბაღის შენობაში, სადაც მუნიციპალიტეტის ახალგაზრდობა შეძლებს როგორც არაფორმალური განათლების მიღებას ასევე, საკუთარი ინიციატივებისა თუ იდეების დაგეგმვა-განხორციელებას. სივრცე ღიაა ნებისმიერი მსურველისთვის, ვინც ორიენტირებულია ახალგაზრდების კომპეტენციებისა და შესაძლებლობების ამაღლება/რეალიზებაზე. 
· აქტივობათა გეგმა/გრაფიკი -იხილეთ დანართი ექსელის ფაილი.
· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი
ინიციატივა თანხვედრაშია დმანისის მუნიციპალიტეტის ახალგაზრდობის განვითარების სტრატეგიასთან და სამოქმედო გეგმასთან (დმანისის მუნიციპალიტეტის საკრებულოს 14/09/2021 წლის განკარგულება N 39 08) ასევე, დმანისის მუნიციპალიტეტის მერის ახალგაზრდული სათათბიროს წევრთა მიერ განხორციელებულ კარდაკარის პრინციპით მუნიციპალიტეტის ახალგაზრდობის გამოკითხვის შედეგად გამოვლენილ სურვილებთან. 
· ინფორმაცია მოქალაქეების, სხვადასხვა ორგანიზაციებისა და ინსტიტუციების  
პროექტის განხორციელების თითეულ ეტაპზე ჩართულები იყვნენ უშუალოდ დმანისის მუნიციპალიტეტის მერის ახალგაზრდული სათათბიროს წევრები და სათათბიროს მიერ შექმნილი სხვადასხვა კომიტეტის წევრები, მათ შორის სხვადასხვა ეთნოსის წარმომადგენელი ახალგაზრდები.
მუნიციპალიტეტი თანამშრომლობს როგორც ადგილობრივ, ასევე ქვეყნის მასშტაბით მოქმედ არასამთავრობო ორგანიზაციებთან, რომელთა ჩართულობით ხორციელდება სივრცის ეტაპობრივი კეთილმოწყობა;  სივრცეში იმართება არაფორმალური განათლების კუთხით სხვადასხვა აქტივობები. 
(მ.შ. მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრების, მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ;
· ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - საკუთარი/არასაკუთარი;
პროექტის განხორციელების პროცესში ჩართული იყვნენ მერიის სხვადასხვა სამსახურის თანამშრომლები. სივრცის მეთვალყურეობის მიზნით დმანისის სერვის ჯგუფში დასაქმდა 4 ადამიანი ( ორი დამლაგებელი, ორი კარისკაცი).
ბ) ფინანსური - მუნიციპალიტეტის ბიუჯეტი/დონორის დახმარება;
სივრცე მთლიანად არის მუნიციპალურ ბალანსზე, შესაბამისად დმანისის მუნიციპალიტეტის მერია უზრუნველყოფს ყოველთვიური კომუნალური გადასახადების დაფარვას, მაგ: 2023 წლის მარტის თვიდან ნოემბრამდე გადასახადი შეადგენს 2998,43 ლარს. 
გ) გამოყენებული მატერიალურ-ტექნიკური რესურსი;
მერიამ და მერიის მიერ დაფუძნებულმა ააიპებმა სივრცეს უსასყიდლოდ გადასცეს პირველი ეტაპისთვის საჭირო ინვენტარი (მაგიდები, სკამები, სპორტული ინვენტარი, და ა.შ). არასამთავრობო ორგანიზაციამ WORLD VISION-მა სივრცეს გადასცა საკანცელარიო ნივთები (ბანერი, ბლოკნოტები). არასამთავრობო ორგანიზაცია „დრონმა“ სივრცესს უსასყიდლოდ გადასცა პროექტორის ეკრანი, ხმის ჩამწერი მიკროფონი.
· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;
იმისათვის, რომ სივრცემ ახალგაზრდობას უფრო მეტი იდეების განხორციელების საშუალება მისცეს და იყოს მყუდრო, კომფორტული და შემეცნებითი თვალსაზრისით დატვირთული, საჭიროა გარემო უფრო მეტად იქნას ტექნიკურად აღჭურვილი და მოხალისეების მისაღებად ინფრასტრუქტურულად გამართული. აღნიშნული გამოწვევის დასაძლევად ადგილობრივ არასამთავრობო ორგანიზაციასთან „პირველი ევროპელი“ და სათათბიროს წევრებთან ერთად მუნიციპალიტეტმა მონაწილეობა მიიღო ორბელიანი მეტის იდეების თანადაფინანსების კონკურსში, სადაც სივრცის ტექნიკური აღჭურვისათვის მოიპოვა დაფინანსება 70 % ოდენობით, 30 % - ი კი მოსახლეობის ჩართულობით ქრაუდფანდინგის მეშვეობით უნდა შეგროვდეს. 
· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 
ინიციატივის განხორციელების მიზნით დმანისის მუნიციპალიტეტის მერიის, განათლების კულტურის, სპორტისა და ახალგაზრდობის საქეთა სამსახურმა აქტიურად თანამშრომლობა დაიწყო სხვადასხვა საერთაშორისო თუ ადგილობრივ ახალგაზრდულ ორგანიზაციებთან, როგორიც არის Erasmus + , European Solidarity Corps, Youth Assotiation Droni, World Vision, East West East Germany, Fundacja Rozwoju Międzykulturowego EBU და სხვა. მათი მონაწილეობით განხორციელდა სივრცის სხვადასხვა ტექნიკითა თუ ბეჭდური ინვენტარით აღჭურვა (პროექტორის ეკრანი, წიგნები, ბროშურები, სტენდი, ბანერი). ასევე, ზემოთაღნიშნული ორგანიზაციების მხარდაჭერით, სივრცეში მყოფი ახალგაზრდები კომპეტენციების გაუმჯობესების მიზნით, ჩაერთნენ ახალგაზრდულ გაცვლით პროგრამებში. 
8. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)
ახალგზრდული სივრცის არსებობამ ხელს შეუწყო ახალგაზრდობის სოციალიზაციისა და საზოგადოებაში უკეთ ინტეგრაციის პროცესს, რაც განსაკუთრებით მნიშვნელოვანია ეთნიკური უმცირესობების წარმომადგენელთათვის. სივრცემ შექმნა გარემო, სადაც სფეროს გაძლიერებისათვის, გარდა ინფორმაციასა და სივრცეებზე ხელმისაწვდომობისა, ახალგაზრდები ეტაპობრივად შეძლებენ  ცოდნისა და კომპეტენციების დაგროვებას. ამასთან, საკუთარი სივრცის არსებობა მათ ჰმატებს თავდაჯერებულობას და უფრო მოტივაციას. სივრცის აქტიური ახალგაზრდები ჩაერთნენ მუნიციპალიტეტის განვითარების პროცესში. შესაძლებლობა ეძლევათ განივითარონ ცხოვრებისეული კომპეტენციები, გაცვალონ და ერთმანეთს გაუზიარონ გამოცდილებები და ცოდნა. ერთად შექმნან ღირებულებები,მიიღონ სიახლეები და იყვნენ მუდმივად ცვლილებების აგენტები. რაც ყველაზე მნიშვნელოვანია, სივრცემ ახალგაზრდებს მისცა შესაძლებლობა ითანამშრომლონ სხვა ქვეყნის წარმომადგენელ თანატოლებთან.


9. მიღებული გამოცდილება და გაკეთებული დასკვნები:

· წარმატების განმსაზღვრელი ფაქტორები 
ინიციატივის წარმატებით განხორციელების მთავარი საფუძველი გახლდათ ახალგაზრდობის მხრიდან დიდი ინტერესი და ჩართულობა ყველა ეტაპზე. 
 
· ინფორმაცია პრაქტიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
ა) პროექტის შედეგად მუნიციპალური სერვისის მიწოდებაში ასახული ცვლილება;
მუნიციპალიტეტში გაჩნდა სივრცე, რომელიც მორგებულია ახალგაზრდობისთვის სხვადასხვა სერვისის მიწოდებაზე. სივრცეში დაგეგმილი/განხორციელებული აქტივობები, როგორიც არის, საგანმანათლებლო, გარემოსდაცვით კულტურულ-შემოქმედებით,  სპორტულ, კულტურულ და სხვა ღონისძიებები, მათ აძლევს საშუალებას დაეუფლონ განივითარონ უნარ-ჩვევები, ისწავლონ ციფრული ტექნოლოგიების სწორი გამოყენება და ჩამოიყალიბონ  კულტურათაშორისი ჯანსაღი კავშირები. 
 სივრცის არსებობა ხელს უწყობს ადგილობრივი მეწარმეების ეკონომიკურ გაძლიერებას. სხვადასხვა აქტივობის, შეხვედრების ფარგლებში მათ საშუალება ეძლევათ მოახდინონ საკუთარი პროდუქციის რეალიზება. სივრცით მოსარგებლეები ორგანიზაციები დაინტერესებულნი არიან ადგილობრივი მომსახურებების შესყიდვით. ზემოთ აღნიშნულიდან გამომდინარე მოსახლეობის პირდაპირ ინტერესშია სივრცის ფუნქციონირების ხელშეწყობა/მხარდაჭერა. 
კონკრეტულად სივრცის ფუნქციონირებისათვის ბიუჯეტში ცალკე ფინანსური მუხლი არ არსებობს, თუმცა განათლების, კულტურის, სპორტისა და ახალგაზრდობის საქმეთა სამსახურის 2024 წლის ბიუჯეტი დაგეგმილია ისე, რომ ღონისძიებების მუხლში გათვალისწინებულია არაფორმალური განათლების მიმართულებით შეხვედრების ორგანიზება (შემეცნებითი შეხვედრები - 4000 ლარი). ასევე, სივრცის ინვენტარით აღჭურვა გათვალისწინებულია 2024 წლის შესყიდვების გეგმაში.  შეტანილია თუ არა პროექტი მომავალი წლის ბიუჯეტში;


10. საკრებულოს როლი:
დმანისის მუნიციპალიტეტის საკრებულომ 2021 წლის 14 აგვისტოს მხარი დაუჭირა მუნიციპალიტეტში ახალგაზრდობის პოლიტიკის დანერგვას და გამოსცა განკარგულება N39 08, რომლის თანახმადაც დამტკიცდა დმანისის მუნიციპალიტეტის 2021-2023 წლის ახალგაზრდობის პოლიტიკის დოკუმენტი და სამოქმედო გეგმა. აქედან გამომდინარე,  ინიციატივის დაგეგვმისა და განხორციელების ყოველ ეტაპზე მერია თანამშრომლობდა საკრებულოსთან. 

11. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
EGL- ის ფარგლებში ახალგაზრდული სივრცე/მედიათეკის მრავალფუნქციურობისთვის, მზადდება დოკუმენტი, რათა სივრცემ მიიღოს აკრედიტაცია და გახდეს ადგილობრივი და საერთაშორისო მოხალისეების მიმღები და გამგზავნი ორგანიზაცია.

12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: ნინო ომიაძე - განათლების, კულტურის, სპორტისა და ახალგაზრდობის საქმეთა სამსახურის ხელმძღვანელი. მობ: 555 218 233, ელ-ფოსტა: omiadzen@gmail.com
· პროექტის საკონტაქტო პირების მონაცემები: 
მარიამ ქოჩორაძე - დმანისის მუნიციპალიტეტის მერიის განათლების კულტურის, სპორტისა და ახალგზრდობის საქმეთა სამსახურის პირველი კატეგორიის უფროსი სპეციალისტი ახალგაზრდულ საკითხებში. მობ: 599 51 59 53 , ელ-ფოსტა: kochoradzemariami@gmail.com
ანა ვარამაშვილი - დმანისის მუნიციპალიტეტის მერის ახალგაზრდული სათათბირო/თავმჯდომარე. ელ-ფოსტა: a.varamashvili1777@gmail.com , მობ: 595 10 88 47


